
I wensch mir vom Christkend koi Weihnachtsgans
ond au koin andera Firlefanz,

I wensch mir vom Christkend eigentlich gar net viel,
nur a paar schene Stunda mit eich ond dr Family.

I wensch mir vom Christkend koi spannendes Buch,
lieber a kloins schwätzle mit mr netta Bsuch,
I wensch mir vom Christkend koi teure Yacht,

wenns got, an scheena Traum en ra dunkla Nacht.
I wensch mir vom Christkend a bissale Mut

der dat in dr heutiga Zeit scho au recht guat,
I wensch mir vom Christkend jeden Dag a kloina Freud',

net nur für mi, sondern au für andere Leut*
I wensch mir vom Christkend jede Stond a kloins Glück,

dann verschwendat die Sorga und kommat nemme zrück.
I wensch mir vom Christkend a paar leckere Bredla,

für mi isch des der wahre Sega.
I wensch mir vom Christkend, dass d Menscha wieder meh friedlicher sen

ond die Leut lieber wieder meh' Zeit miteinander hen.
I wensch mir vom Christkend a bissle Weihnachtsmusik,

des isch was fürs Herz und für a kloins Glück.
I wensch mir vom Christkend viele leichtende Lebensmomende,

dass se erstrabla kennat wenns zuagot am Ende.
I wensch mir vom Christkend a bissle vertrauen in osern Herrn,

der für os do isch wie dr Obendstern,
I wünsch mir vom Christkend a schwäbisches Gedicht

ond ganz wichtig, jeden Dag a kloins Hoffungslicht.
I wensch mir vom Christkend, dass älle sowie mir dahanna sen,

scheene Xonde ond vor allem fröhliche Weihnachta zamma hen.
I wünsch mir vom Christkend heut a zauberhafte schwäbische Weihnachtszeit.

I hoff ihr seid älle jetzt bereit.

